
Abstrak

Kajian ini berkaitan hadis-hadis yang terdapat di dalam tafsir Al Kabir oleh Imam
Fakruddin Al Razi yang meninggal pada enam ratus enam (606) Hijrah “bermula dari
awal surah Al Mujadalah sehingga akhir surah Al Munafiqun”. Permasalahan kajian
ini adalah buku tafsir ini mengandungi banyak hadis-hadis berkaitan akidah, hukum
hakam, dan perkara-perkara agama yang lain, akan tetapi belum di fahqiq secara
kajian saintifik menyebabkan kebaikan yang banyak tidak dapat diambil dari buku
tafsir ini. Pengkaji telah menimbulkan beberapa persoalan. Antaranya ialah apakah
sumber utama yang diambil oleh Imam Al Razi daripada hadis-hadis yang menjadi
sandaran di dalam tafsirnya? Adakah Imam Al Razi meneliti hadis-hadis berserta
sanadnya sebelum membuat kesimpulan? Adakah Imam Al Razi mengambil di dalam
tafsinya hadis yang lemah atau palsu? Kajian ini bertujuan untuk menerangkan
sumber-sumber utama yang disandar oleh Imam Al Razi dalam pengambilan hadis-
hadis yang terdapat di dalam tafsirnya, juga menerangkan metodologi bagaimana
pengambilan hadis-hadis dan kaedah dalam membuat keputusan. Dalam kajian ini,
penyelidik mengambil kaedah induktif dan pendekatan deduktif iaitu dengan
mengkaji periwayat hadis, serta menerangkan kedudukan hadis melalui kata-kata
sarjana @/ Jarhu dan al Ta'dil. Antara hasil kajian ini adalah dapat menerangkan
sumber rujukan yang diambil oleh Imam Al Razi daripada hadis-hadis yang menjadi
sandaran di dalam tafsirnya, dan menerangkan pendekatan yang diambil ketika
meneliti hadis-hadis yang dimasukkan di dalam tafsirnya, serta mengkaji sanad hadis
sebelum membuat kesimpulan kedudukan hadis tersebut samada Sohih, Hasan
ataupun Dha’if. Saya mengesyorkan kepada pengkaji untuk mengkaji hadis-hadis
yang terkandung di dalam buku-buku tafsir lain yang terkenal.

